
Fundur vegna barnaverndarþjónustunnar á Norðurlandi eystra, 1. október 2026.   

Fundur skv. 3. mgr. 4. gr. samnings um barnaverndarþjónustu á Norðurlandi eystra. Fulltrúar eru mættir 

f.h.: Akureyrarbæjar, Dalvíkurbyggðar, Eyjafjarðarsveitar, Fjallabyggðar, Grýtubakkahrepps, 

Hörgársveitar, Norðurþings, Svalbarðsstrandarhrepps og Þingeyjarsveitar. Fundurinn er haldinn í 

Glerárgötu 26, 2. hæð en einnig í gegnum Teams fjarfundarbúnað.  

Vilborg fer yfir fjölgun tilkynninga, mála og önnur atriði sem finna má í ársskýrslunni sem var send með 

fundarboðun. 

Sveitarstjórar lýsa almennri ánægju með þjónustuna sjálfa en sveitarstjórar Fjallabyggðar, 

Dalvíkurbyggðar og Norðurþings benda á nokkur formsatriði sem þau vilja ræða og koma m.a. með 

tillögur um atriði sem megi skýra betur í samningnum.  

Í 4. gr. eru í fyrsta lagi gerðar athugasemdir við fundarboðun, þ.e. að fundarboðunin sé send á 

sveitarstjóra allra sveitarfélaganna en eðlilegt sé að fjármálastjórar og yfirmenn velferðarþjónustu í hverju 

sveitarfélagi séu líka boðaðir, líkt og hjá Akureyrarbæ. Karólína útskýrir að fundarboðunin sé send á 

sveitarstjórana þar sem þeir beri ábyrgð en að þeir geti boðað þá aðila innan síns sveitarfélags sem þeir 

telja viðeigandi að mæti á fundinn, eins og það hefur verið hingað til. Akureyrarbær sé ekki að fara að 

handvelja einhverja starfsmenn úr öðrum sveitarfélögum til að mæta, það sé hlutverk hvers sveitarstjóra 

að meta það og framsenda boðið ef þeir telja þörf á.  

Í öðru lagi er gerð athugasemd/fyrirspurn varðandi 2. mgr. 4. gr. samningsins, þ.e. hvort að það eigi eftir 

að leggja atriði skv. 1. málslið fyrir velferðarráðið og ráðin í sveitarfélögunum. Dan segir vinna standa 

yfir varðandi fjárhagsáætlanir og þess háttar. Karólína og Vilborg útskýra að stefnan liggi fyrir og allir 

eigi að vera með hana en hún gildi til 2027 og vinna við næstu stefnu muni fara tímanlega af stað. 

Í þriðja lagi er kallað eftir því, í tengslum við 4. gr., að í samningnum verði kveðið á um hvaða 

upplýsingum forstöðumaður eigi að miðla reglulega til sveitarfélaganna um framkvæmdina, svo sem um 

breytingar, tilkynningafjölda, fjölda barna sem afskipti eru höfð af og hversu mörg mál eru í meðferð eða 

könnun. Fjallabyggð leggur til að gerður verði viðauki við samninginn um upplýsingagjöf, þ.e. hvaða 

upplýsingar þarf að senda til sveitarfélagana. Rætt um að breyta þurfi samningnum eftir áramót ef ný 

barnaverndarlög taka gildi og Aðalheiður leggur til að þessar umbeðnu upplýsingar verði sendar út núna 

fljótlega og svo muni þetta koma fram í nýjum samningi þegar endurskoðun fer fram eftir áramót, þar sem 

það tók ráðuneytið rúmlega fimm mánuði að staðfesta síðasta samning og því mikill tímasparnaður 

fólginn í því að gera þetta á sama tíma. Engin mótmæli við því.  

Einnig rætt um form vegna skólavistar utan sveitarfélags, þ.e. að það vanti staðlað eyðublað vegna þess. 

Vilborg útskýrir framkvæmdina og að fræðslu-og lýðheilsusvið sé með staðlað eyðublað sem er notað hér 

en það sé ekkert mál að miðla því til annarra sveitarfélaga ef óskað er eftir því. Benda þá aðrir 

sveitarstjórar á að umrætt blað sé staðlað á landsvísu og aðgengilegt á netinu, á vefsíðu sambands 

íslenskra sveitarfélaga. En Vilborg tekur undir að vissulega geti barnaverndin verið nákvæmari í 

upplýsingagjöf til sveitarfélagsins/skólans í einhverjum tilvikum, t.d. varðandi sérþarfir barnsins.  

Þá eru gerðar athugasemdir varðandi sérkostnað í 5. gr. samningsins. Fjallabyggð telur að skýra megi þá 

grein frekar, t.d. hvað varðar gjaldskrár þegar sveitarfélögin eru með mismunandi gjaldskrár, það hafi 

ekki verið rætt að í slíkum tilvikum skuli greiða samkvæmt gjaldskrá Akureyrarbæjar. Þá þurfi að upplýsa 



sveitarfélögin fyrr um væntanlegan sérkostnað og vera skýrt hver eigi að upplýsa um hann. Karólína og 

Vilborg taka undir að það megi skýra greinina betur og gera betur í að upplýsa fyrr um sérkostnað. 

Varðandi gjaldskrár þá eigi það einna helst við stuðningsfjölskyldur og að það sé erfitt að rökstyðja það 

að barnaverndin greiði stuðningsfjölskyldum mismunandi laun eftir því hvar lögheimili barnsins er. Það 

sé því ekki raunhæft að ætla að fylgja gjaldskrá hvers sveitarfélags varðandi það en það sé sjálfsagt að 

reyna að samræma gjaldskrár á milli sveitarfélaga ef óskað er eftir því. 

Dan fer yfir kostnaðaráætlun og ætlar svo að senda skjalið á öll sveitarfélögin. Rætt um að það þurfi að 

greina nánar í hverju kostnaðaraukinn felst, þó meirihlutinn sé væntanlega vegna launakostnaðar. Um sé 

að ræða hækkun á hvern íbúa, svo hækkunin skýrist ekki einungis af fjölgun íbúa. Dan mun senda gögnin 

á sveitarstjórana eftir helgi og Vilborg ætlar að taka saman tölfræðina/umbeðnar upplýsingar við fyrsta 

tækifæri og senda frá sér.  

Fundi slitið 12:27. 


